WINKEL

SENTENZA TAL-QORTI TAL-GUSTIZZJA (it-Tielet Awla)
28 ta’ Frar 2008 "

Fil-Kawza C-446/06,

li ghandha bhala suggett talba ghal decizjoni preliminari skond 1-Artikolu 234 KE,
imressqa mill-College van Beroep voor het bedrijfsleven (I-Olanda), permezz ta’
decizjoni tat-13 ta’ Ottubru 2006, li waslet fil-Qorti tal-Gustizzja fil-31 ta’ Ottubru
2006, fil-procedura

A. G. Winkel

\'AS

Minister van Landbouw, Natuur en Voedselkwaliteit,

IL-QORTI TAL-GUSTIZZJA (It-Tielet Awla),

kon}posta minn A. Rosas, President ta’ I-Awla, U. Lohmus, J. N. Cunha Rodrigues,
A. O Caoimh u P. Lindh (Relatur), Imhallfin,

* Lingwa tal-kawza: 1-Olandiz.

Avukat Generali: Y. Bot,
Registratur: R. Grass,

wara li rat il-procedura bil-miktub,

wara li kkunsid rat is-sottomissjonijiet ipprezentati:

— ghal A. G. Winkel, minnu stess,

— ghall-Gvern Olandiz, minn H. G. Sevenster u C. M. Wissels, bhala agenti,

— ghall-Gvern Franciz, minn G. de Bergues u A.-L. During, bhala agenti,

— ghall-Kummissjoni tal-Komunitajiet Ewropej, minn F. Erlbacher u M. van Heezik,
bhala agenti,

wara li semghet il-konkluzjonijiet ta’ 1-Avukat Generali, ipprezentati fis-seduta
tas-6 ta’ Dicembru 2007,

taghti l-prezenti

Sentenza

It-talba ghal decizjoni preliminari tirrigwarda l-interpretazzjoni ta’ 1-Artikolu 3(f)
tar-Regolament tal-Kunsill (KE) Nru 1254/1999, tas-17 ta’ Mejju 1999, dwar l-organ-
izzazzjoni tas-suq tac-¢anga u tal-vitella (GU L 160, p. 21) kif emendat bir-Regola-
ment (KE) Nru 1512/2001 tal-Kunsill, tat-23 ta’ Lulju 2001 (GU L 201, p. 1, iktar il
quddiem ir-“Regolament Nru 1254/1999”).

Din it-talba giet ipprezentata fil-kuntest ta’ kawza bejn A. G. Winkel u l-Minister van
Landbouw, Natuur en Voedselkwaliteit (il-Ministru ta’ l-Agrikoltura, ta’ 1-Ambjent
u tal-Kwalita ta’ I-Ikel, iktar il quddiem il-“Ministru ta’ 1-Agrikoltura”, dwar ir-rifjut
ta’ dan ta’ l-ahhar li jaghtih primjum tal-baqar li jreddghu ghal certi bagar minhabba
li dawn ma kinux jissodisfaw il-kundizzjonijiet mitluba mil-legizlazzjoni nazzjonali.

kuntest guridiku

1l-legizlazzjoni Komunitarja

Ir-Regolament Nru 1254/1999

L-Artikolu 3(f) u (g) tar-Regolament Nru 1254/1999 jiddefinixxi kif gej it-termini
“baqra li tredda” u “ghogla” rispettivament:

“f) ‘baqra li tredda’, baqra li tappartjeni ghar-razzez [razez] tal-laham jew imwielda
minn taghmir ma’ razza tal-laham, u li tappartjeni ghal merhla intenzjonata
[intiza] ghat-trobbija ta’ ghoggiela ghall-produzzjoni tal-laham;

g) ‘ghoggla’, bhima ta’ l-ifrat bovina mara mill-eta ta’ tmien xhur li ma tkunx ghadha
welldet.”

L-ewwel u lI-hames subparagrafu ta’ I-Artikolu 6(2) kif ukoll 1-Artikolu 6(3) u (7) tar-
Regolament Nru 1254/1999 jistipulaw:

“2. Il-premju [primjum] tal-baqar li jreddghu ghandu jinghata lil kull produttur:

kemm-il darba huwa jzomm, ghal mill-anqas sitt xhur konsekuttivi mill-jum li fih
l-applikazzjoni tkun giet ipprezentata n-numru ta’ baqar li jreddghu mill-anqas
ugwali ghal 60 % u ta’ 1-ghoggiela mhux aktar minn 40 % tan-numru li ghalih ikun
intalab il-premju.

Sabiex jigi stabbilit in-numru ta’ annimali eligibbli [...], kemm jekk il-baqar ikunu
jappartjenu ghal merhliet li jreddghu u kemm jekk ikunu jappartjenu ghal merhliet

tal-halib, ghandu jigi stabbilit fuq il-bazi tar-referenza individwali tal-benefic¢¢jarju
kif imfissra fl-Artikolu 16 (3) tar-Regolament (KE) Nru 1255/1999, tas-17 ta’ Mejju
1999, dwar l-organizzazzjoni komuni tas-suq tal-halib jew prodotti tal-halib [GU L
160, p.48], u tal-medja tal-produzzjoni tal-halib.

3. L-intitolament ghall-premju tal-produtturi ghandu jkun illimitat bl-applikazzjoni
ta’ limitu massimu ghal kull individwu kif mfisser fl-Artikolu 7.

7. Ghandhom jigu adottati regoli dettaljati ghall-applikazzjoni ta’ dan 1-Artikolu
u, b’'mod partikolari, regoli li ghandhom x’jagsmu mad-definizzjoni tal-kuncett ta’
baqra li tredda’ li hemm referenza ghalihom fl-Artikolu 3, u I-medja tal-produzzjoni
tal-halib ghandha tigi stabbilita mill-Kummissjoni b’mod konformi mal-procedura
stabbilita fl-Artikolu 43.”

Ir-Regolament (KE) Nru 2342/1999

Ir-Regolament tal-Kummissjoni (KE) Nru 2342/1999, tat-28 ta’ Ottubru 1999, li
jistabbilixxi regoli dettaljati sabiex jigi applikat ir-Regolament (KE) Nru 1254/1999
tal-Kunsill dwar l-organizzazzjoni komuni tas-suq fil-laham tac¢-¢anga u tal-
vitella rigward l-iskemi tal-premium [premjum] (GU L 281, p. 30, iktar 'il quddiem
ir-“Regolament ta’ Applikazzjoni”), fl-Artikolu 14 tieghu jippreciza l-kuncett ta’
“baqar li jappartjenu ghal razza tal-laham”:

“Il-baqar li jappartjienu [jappartjenu] ghar-razez tal-fart iddikjarati fl-Anness I ma’
dan ir-Regolament ma ghandhomx ikunu kkunsidrati bhala baqar li jappartjenu
ghal razza tal-laham kif riferiti fl-Artikoli 3(f) u 10(2) tar-Regolament (KE) Nru
1254/1999.”

Skond 1-Artikolu 45 ta’ dan ir-regolament, 1-Istati Membri ghandhom jadottaw kull
mizura xierqa mehtiega sabiex jizguraw li dan ir-regolament jigi applikat kif xieraq.

Ir-Regolament (KE) Nru 2419/2001

Ir-Regolament tal-Kummissjoni (KE) Nru 2419/2001, tal-11 ta’ Dicembru ta’ 1-2001,
li jistabbilixxi regoli dettaljati ghall-applikazzjoni ta’ l-amministrazzjoni integrata u
s-sistema ta’ kontroll ghal certi skemi ta’ ghajnuna tal-Komunita permezz tar-Regola-
ment tal-Kunsill (KE) Nru 3508/92 (GU L 327, p. 11) fl-Artikolu 38 tieghu jipprovdi
ghal tnaqqis ta’ I-ghajnuna mitluba, jistipula eskluzjonijiet ta’ din 1-ghajnuna, meta
verifiki juru irregolaritajiet fit-talba ghall-ghajnuna.

Madankollu, I-Artikolu 41 ta’ dan ir-regolament jippermetti li jigu kkunsidrati
c¢irkustanzi naturali, bhal dawk ta’ mewt ta’ annimal bhala konsegwenza ta’ marda
jew ta’ inc¢ident li ghalih il-bidwi ma jistax jinzamm responsabbli. L-Artikolu 48 ta’
dan ir-regolament jipprovdi, barra minn hekk, li jigu kkunsidrati kazijiet ta’ forza
magguri u ta’ ¢irkustanzi ec¢ezzjonali.

1l-legizlazzjoni nazzjonali

Ir-Regolament dwar il-premji komunitarji ghall-annimali (Regeling dierlijke
EG-premies), kif emendat bid-de¢izjoni tat-30 ta’ Lulju 2002, (Stcrt. 2002, Nru 143,
p- 10, iktar ’il quddiem il-“legizlazzjoni Olandiza”), fl-Artikolu 1(p) tieghu jiddefin-
ixxi I-kuncett ta’ “baqra li tredda” b’termini identi¢i ghal dawk ta’ 1-Artikolu 3(f) tar-
Regolament Nru 1254/1999.

Skond I-Artikolu 6(1)(d) tal-legizlazzjoni Olandiza, fil-verzjoni taghha applikabbli
sat-2 ta’ Gunju 2003, primjum lill-produttur ghall-baqar li jreddghu jinghata biss
ghal baqar li, matul is-sena kkoncernata, ikunu welldu mill-inqas darba u l-ghoggiela
taghhom ikunu baqghu fi hdan il-merhla mill-inqas erba’ xhur wara t-twelid
taghhom.

Mit-2 ta’ Gunju 2003, 1-Artikolu 6(1)(d) tal-ligi Olandiza gie emendat kif gej:

“Primjum lill-produttur ghall-baqar li jreddghu jinghata biss ghall-baqar li jkunu
welldu mill-inqas darba matul il-perijodu li jibda jiddekorri ghoxrin xahar qabel
id-data tal-ftuh ta’ lI-applikazzjoni kkoncernata u li jispi¢¢a erba’ xhur shah wara din
id-data, u li lI-ghoggiela taghhom ikunu baqghu fi hdan il-merhla mill-inqas erba’
xhur wara t-twelid taghhom.”

I1-fatti li wasslu ghall-kawza princ¢ipali u d-domandi preliminari

A. G. Winkel issottometta talbiet ghal primjum ghal seba’ baqriet li jreddghu, ghas-
snin 2002 u 2003.

Fir-rigward tas-sena 2002, il-Ministru ta’ l-Agrikoltura l-ewwel acécetta t-talba ta’
A. G. Winkel billi tah primjum ta’ madwar EUR 1 300, qabel ma biddel id-decizjoni
u talbu l-hlas lura ta’ dan l-ammont, minhabba li erba’ mill-baqriet ikkoncernati
ma kinux reddghu l-ghoggiela taghhom ghal mill-inqas erba’ xhur wara t-twelid
taghhom. II-Ministru ta’ I-Agrikoltura eskluda wkoll lil A. G. Winkel mill-benefi¢¢ju

ta’ l-ghajnuna fuq id-dhul ta’ kwazi EUR 900 fir-rigward ta’ I-ghajnuna li tista’ tingabar
ghas-snin 2003 sa 2005, skond I-Artikolu 38 tar-Regolament Nru 2419/2001.

Fir-rigward tas-sena 2003, il-Ministru ta’ l-Agrikoltura ta lil A. G. Winkel primjum
ta’ madwar EUR 1 100 korrispondenti ghal sitt baqriet li jreddghu. Il-primjum ma
nghatax ghal baqra wahda minhabba li ma kinitx reddghet lill-ghogol taghha ghal
erba’ xhur wara t-twelid tieghu.

A. G. Winkel ressaq ilmenti kontra t-talba ghall-hlas lura tal-primjum ghas-sena
2002, kontra l-eskluzjoni ta’ 1-ghajnuna fuq id-dhul fir-rigward ta’ l-istess sena, u
kontra ¢-¢ahda tat-talba tieghu ghal primjum ghal baqra wahda fI-2003. I1-Ministru
ta’ I-Agrikoltura ¢cahad dawn l-ilmenti permezz ta’ decizjoni tas-26 ta’ Ottubru 2004,
li kontriha A. G. Winkel ipprezenta rikors quddiem il-College van Beroep voor het
bedrijfsleven.

Din il-qorti tispjega li quddiemha gew ipprezentati zewg dokumenti mill-Ministru
ta’ 1-Agrikoltura. L-ewwel wiehed huwa nota ta’ interpretazzjoni tad-Direttorat
Generali ta’ I-Agrikoltura tal-Kummissjoni tas-16 ta’ Dicembru 1999, li fiha hemm
indikat li 1-ghoggiela tal-baqar li jreddghu ghandhom jibqghu qrib ommhom hlief
fkazijiet eccezzjonali.

It-tieni dokument huwa rapport tat-3 ta’ Gunju 2002 ta’ l-istess Direttorat Generali
li jirreferi ghal verifiki li saru mill-awtoritajiet Olandizi wara kontroll tad-dipar-
timenti tal-Kummissjoni. Fih hemm indikat li kwazi 25 % ta’ l-ghoggiela mwielda
matul is-sena 2000 u appartenenti ghal merhliet intizi ghat-trobbija kienu telqu mill-
merhla matul l-erba’ xhur wara t-twelid taghhom. Id-dipartimenti tal-Kummissjoni
jipprecizaw li, hlief fkazijiet eccezzjonali u ghal ragunijiet xierqa, kull ghogol ghandu
jibqa’ mill-inqas erba’ xhur qrib ommu ghall-finijiet ta’ I-ghoti tal-primjum tal-baqar
li jreddghu.

Madankollu, il-qorti tar-rinviju tistagsi jekk, bl-impozizzjoni ta’ kundizzjonijiet dwar
il-frekwenza tat-twelid u dwar il-perijodu tat-treddigh fuq il-livell ta’ kull baqra li
tredda’ u mhux fuq il-livell tal-merhla fit-totalita taghha, Stat Membru jkunx qed
jintroduci rekwiziti inkompatibbli mal-legizlazzjoni Komunitarja.

Kien f'dawn i¢-cirkustanzi li I-College van Beroep voor het bedrijfsleven iddecieda
li jissospendi l-proceduri u jaghmel is-segwenti domandi preliminari lill-Qorti
tal-Gustizzja:

“1) Legizlazzjoni li, fuq il-bazi tal-prassi normali fis-settur tat-trobbija, tissuggetta
d-dritt ta’ primjum ghall-baqar li jreddghu ghal kundizzjoni li 1-baqra tkun
welldet mill-inqas darba matul il-perijodu li jibda jiddekorri ghoxrin xahar mid-
data tal-ftuh tal-perijodu ta’ l-applikazzjoni u jispi¢¢a erba’ xhur shah wara din
id-data u li I-ghogol taghha ma jkunx ittiehed mill-merhla kkoncernata matul
l-erba’ xhur wara t-twelid tieghu, hija kompatibbli mal-frazi introduttiva ta’
1-Artikolu 3 u ma’ I-Artikolu 3(f) tar-Regolament (KE) Nru 1254/1999?

2) Fil-kaz ta’ risposta negattiva ghall-ewwel domanda, liema huma dawk il-kriterji li
jehtieg li jigu applikati biex jigi deciz jekk il-merhla hijiex intiza ghat-trobbija ta’
ghoggiela ghall-produzzjoni tal-laham u biex jigi stabbilit liema baqar jappartjenu
ghal din il-merhla?”

Fuq l-ewwel domanda

Osservazzjonijiet preliminari

Mill-process jirrizulta li 1-kundizzjonijiet applikabbli fl-Olanda biex wiehed jibben-
efika mill-primjum ghall-baqar li jreddghu jirrigwardaw minn naha wahda l-frek-
wenza tat-twelid u min-naha l-ohra l-perijodu tat-treddigh.

I-1189



21

22

23

24

SENTENZA TAT-28.2.2008 — KAWZA C-446/06

Matul il-perijodu msemmi fl-ilment ta’ A. G. Winkel, il-kundizzjoni dwar il-frek-
wenza tat-twelid inbidlet. Sat-2 ta’ Gunju 2003, biex jikkwalifikaw bhala baqar li
jreddghu, il-baqar li ghalihom jintalab il-primjum kellhom ikunu welldu mill-inqas
darba matul is-sena kkonc¢ernata. Mit-2 ta’ Gunju 2003, kien bizzejjed li 1-bagar
ikkoncernati jkunu welldu darba matul perijodu definit ta’ sentejn.

Min-naha l-ohra, il-kundizzjoni dwar il-perijodu tat-treddigh ma nbidlitx u tistipula
li I-ghoggiela jehtieg li jkunu baqghu qrib ommhom matul perijodu ta’ erba’ xhur
wara t-twelid taghhom.

L-ewwel domanda ghalhekk ghandha tinftiehem fis-sens li 1-qorti tar-rinviju, essen-
zjalment, tistagsi jekk l-Artikolu 3(f) tar-Regolament Nru 1254/199 jipprekludix
legizlazzjoni nazzjonali li tissuggetta d-dritt ghall-primjum tal-baqar li jreddghu ghal
kundizzjonijiet konformi ma’ prattika normali ta’ trobbija li titlob minn naha wahda
certa frekwenza tat-twelid u, min-naha l-ohra, li I-ghogol ikun tredda’ minn ommu
matul perijodu ta’ erba’ xhur wara t-twelid tieghu.

Osservazzjonijiet tal-partijiet

A. G. Winkel u l-Kummissjoni jsostnu li I-Artikolu 3(f) tar-Regolament Nru
1254/1999 jipprekludi kundizzjonijiet bhal dawk stipulati fil-ligi Olandiza.

A. G. Winkel iqis li l-prattika normali ta’ trobbija li fugha huma bbazati dawn
il-kundizzjonijiet hija vaga u varjabbli kif juri I-bdil li sar fil-kundizzjoni dwar il-frek-
wenza tat-twelid.

L-ewwel nett, il-Kummissjoni tikkunsidra li d-definizzjoni li tinsab f'dan I-Artikolu
3(f) hija ezawrjenti u li I-Istati Membri ma setghux izidu kundizzjonijiet ohra. Barra
minn hekk, il-karatteristika tat-treddigh ghandha tigi evalwata fuq il-livell tal-merhla
fit-totalita taghha u mhux fuq il-livell ta’ kull baqra. Fl-ahhar nett, kundizzjonijiet
bhal dawk introdotti fil-legizlazzjoni nazzjonali ma jippermettux li jigu kkunsidrati
1-kazijiet ec¢¢ezzjonali fejn il-perijodu tat-treddigh jew il-frekwenza tat-twelid ma
setghux jigu rrispettati.

II-Gvernijiet Olandizi u Francizi huma ta’ opinjoni opposta.

II-Gvern Olandiz jesponi li huwa introduc¢a I-kundizzjonijiet ikkon¢ernati, b’'mod
partikolari dik dwar il-perijodu tat-treddigh, sabiex jiehu in kunsiderazzjoni l-kritika
maghmula mid-dipartimenti tal-Kummissjoni wara verifika li saret minnhom. Barra
minn hekk, dan il-gvern isostni li I-kundizzjoni tat-treddigh ma ttellef bl-ebda mod
li jigu kkunsidrati kazijiet ec¢ezzjonali, bhal qatla b'urgenza li timplika 1-eskluzjoni
accidentali ta’ ghogol, skond id-dispozizzjonijiet tar-Regolament Nru 2419/2001.

II-Gvern Franciz iqis li, fl-assenza ta’ precizjoni fuq l-livell Komunitarju, huma l-Istati
Membri li ghandhom jiddefinixxu l-kuncett ta’ baqra li tappartjeni ghal merhla
intiza ghat-trobbija ta’ ghoggiela ghall-produzzjoni tal-laham, filwaqt li jirrispettaw
l-ghanijiet tal-legizlazzjoni Komunitarja. Il-kundizzjonijiet stipulati fil-legizlazzjoni
Olandiza huma konformi maghhom fit-totalita taghhom.

Risposta tal-Qorti tal-Gustizzja

Sabiex tirrispondi ghad-domanda maghmula, ghandhom jigu ezaminati l-kliem ta’
1-Artikoli 3(f), u 6 tar-Regolament Nru 1254/1999, kif ukoll 1-Artikolu 14 tar-Regola-
ment ta’ Applikazzjoni, fid-dawl ta’ I-ghanijiet ta’ dawn ir-regolamenti u tar-Regola-
ment Nru 2419/2001 dwar il-kontroll fl-ghoti tal-premiji.

L-Artikolu 3(f) tar-Regolament Nru 1254/1999 jiddefenixxi l-kuncett ta’ “baqra li
tredda” billi jirreferi ghal zewg kriterji. Skond l-ewwel minn dawn il-kriterji, il-baqra
ghandha tkun tar-razza “tal-laham”, iddeterminata mill-fatt li tappartjeni ghal razza
ta’ dan it-tip jew minhabba li tkun imwielda minn taghmir ma’ tali razza. It-tieni krit-
erju jirrikjedi li tkun tappartjeni ghal merhla intiza ghat-trobbija ta’ ghoggiela ghall-
produzzjoni tal-laham.

L-Artikolu 6 ta’ dan ir-regolament jiddetermina l-kundizzjonijiet ta’ l-eligibbilta
ghall-primjum tal-baqar li jreddghu u jipprevedi ghalhekk, fit-tieni paragrafu tieghu,
obbligu tal-produttur li jkollu numru ta’ baqar li jreddghu mill-inqas ugwali ghal 40 %
u numru ta’ ghoggiela ta’ mhux aktar minn 40 % ta’ dawk li ghalihom ikun intalab
il-primjum matul perijodu ta’ mill-inqas sitt xhur konsekuttivi mill-jum li tkun saret
it-talba.

Kif irreleva l-Avukat Generali fil-punt 47 tal-konkluzjonijiet tieghu, din
id-dispozizzjoni necessarjament tirrikjedix li tigi ddefinita b’'mod preciz x’inhi baqra
li tredda’ sabiex tingharaf minn baqar ohra bhall-baqar li jipproducu l-halib jew
l-ghoggiela.

F’dan ir-rigward, 1-Artikolu 6(7) tar-Regolament Nru 1254/1999 jaghti lill-Kummiss-
joni l-inkarigu li tadotta r-regoli ghall-applikazzjoni ta’ l-iskema tal-primjum stipulat
fdan 1-Artikolu, u b’'mod partikolari li tiddefenixxi I-kuncett ta’ “baqra li tredda”
imsemmi fl-Artikolu 3(f) ta’ dan ir-regolament.

Fl-Artikolu 14 tar-Regolament ta’ Applikazzjoni, il-Kummissjoni pprecizat liema
bagar m’humiex megqjusa li huma appartenenti ghal razza “tal-laham” skond
1-Artikolu 3(f), filwaqt li, fl-Artikolu 45 ta’ dan ir-regolament, titlob lill-Istati Membri
sabiex jadottaw kull mizura xierqa mehtiega sabiex jizguraw li dan ir-regolament jigi
applikat tajjeb.

Fir-rigward ta’ 1-Artikolu 14, ghandu jigi kkonstatat li I-Kummissjoni semplicement
teskludi mill-kuncett ta’ baqra li tredda’ 1-baqar li jappartjenu ghal xi razez tal-
fart minghajr ma qabel tippreciza l-parametri tal-kuncett sabiex jigu ddeterminati
l-kundizzjonijiet ta’ l-eligibbilta ghall-primjum. B’'mod partikolari, il-Kummissjoni
ma tindikax il-kriterji li jippermettu li baqra titqies li tappartjeni ghal merhla intiza
ghat-trobbija ta’ ghoggiela ghall-produzzjoni tal-laham.

Min-naha l-ohra, il-Kummissjoni taghti lill-Istati Membri l-inkarigu li jadottaw
mizuri xierqa sabiex jizguraw li r-Regolament ta’ Applikazzjoni jigi applikat tajjeb.
Huma ghalhekk I-Istati Membri li finalment ghandhom id-dmir li jipprecizaw, ghal
dan il-ghan, il-kuncett ta’ baqar li jreddghu.

Konsegwentement ghandu jigi vverifikat jekk I-Istati Membri jistghux, sabiex
jipprecizaw dan il-kuncett, jirreferu ghall-prassi normali ta’ trobbija fit-territorju
taghhom.

F’dan ir-rigward, mill-osservazzjonijiet ipprezentati lill-Qorti tal-Gustizzja, jirrizulta
li 1-prassi ta’ trobbija tvarja minn Stat Membru ghal iehor. II-Gvern Franciz isostni
li, fi Franza, il-perijodu minimu tat-treddigh ta’ ghogol intiz ghall-produzzjoni
tal-laham hija ta’ erba’ gimghat. II-Gvern Olandiz u l-Kummissjoni jiddikjaraw li,
fl-Olanda, il-perijodu tat-treddigh huwa generalment ta’ erba’ xhur.

Kif jirrizulta wkoll mir-rapport tat-3 ta’ Gunju 2002, imsemmi fil-punt 17 tas-
sentenza prezenti, id-Direttorat Generali ta’ -Agrikoltura tal-Kummissjoni nnifsu
rrefera ghal din il-prassi, filwaqt li kkundanna lill-awtoritajiet Olandizi talli kkun-
sidraw bhala eligibbli baqar li ma kinux reddghu lill-ghoggiela taghhom ghal mill-
inqas erba’ xhur skond il-prassi normali f'dan 1-Istat Membru.

Ghandu jigi kkunsidrat li, fin-nuqqas ta’ definizzjoni preciza tal-kuncett ta’ baqar li
jreddghu fir-Regolament ta’ Applikazzjoni sabiex jigu ddeterminati I-kundizzjonijiet
ta’ eligibbilta ghall-primjum, I-Istati Membri ghandu jkollhom l-ghazla li jaghtu dawn
il-precizazzjonijiet billi jibbazaw ruhhom fuq il-prassi normali ta’ trobbija fit-terri-
torju taghhom. L-applikazzjoni tal-kundizzjonijiet fuq livell ta” kull baqra u mhux
fuq livell tal-merhla fit-totalita taghha, peress li hija cara hafna, issahhah i¢-certezza
legali u tiffacilita l-kontroll mill-awtoritajiet nazzjonali kompetenti dwar ir-regolarita
tat-talbiet ghall-primjum. Ghalhekk, bhala prin¢ipju, hija ma tmurx kontra r-Regola-
menti Nri 1254/1999 u 2419/2001, u lanqas ir-Regolament ta’ Applikazzjoni.

Madankollu, ghandu jigi vverifikat jekk kundizzjonijiet bhal dawk introdotti
fil-legizlazzjoni Olandiza jirrispettawx l-ghan ta’ dawn ir-regolamenti.

Fir-rigward tar-rekwizit tat-twelid fperijodu determinat, dan hu mahsub li jizgura
li I-baqar eligibbli jikkontribwixxu ghaz-zamma ta’ merhla intiza ghat-trobbija ta’
ghoggiela, kundizzjoni mehtiega ghall-produzzjoni tal-laham, skond 1-Artikolu 3(f)
tar-Regolament Nru 1254/1999.

Fdak li jirrigwarda r-rekwizit taz-zamma ta’ 1-ghoggiela fil-merhla sabiex jigi zgurat
treddigh ta’ perijodu minimu, dan hu mahsub sabiex jiggarantixxi li I-merhla hija
verament intiza ghall-produzzjoni tal-laham u mhux ghall-produzzjoni tal-halib.
Fil-fatt, kif sostna 1-Gvern Franciz, fil-merhliet tal-halib, bil-kontra tal-merhliet li
jreddghu intizi ghall-produzzjoni tal-laham, l-ghoggiela generalment jigu ssepa-
rati minn ommhom u mibjugha sa mit-twelid taghhom sabiex itejbu l-effikacja tal-
produzzjoni tal-halib.

Jirrizulta li 1-kundizzjonijiet dwar il-frekwenza tat-twelid u l-perijodu tat-treddigh
ibbazati fuq il-prassi normali fi Stat Membru, bhal dawk in kwistjoni fil-kawza
principali, jippermettu li jigi pprecizat il-kuncett ta’ baqra li tredda’ sabiex jigu ddeter-
minati l-kundizzjonijiet ta’ eligibbilta ghall-primjum u sabiex jigi vverifikat li t-talbiet
ghal primjum jikkoncernaw annimali eligibbli skond l-ghanijiet tar-Regolament Nru
1254/1999, tar-Regolament ta’ Applikazzjoni u tar-Regolament Nru 2419/2001.

L-adozzjoni ta’ tali kundizzjonijiet mill-Istati Membri tista’ tikkostitwixxi wkoll
precizazzjoni utli ghad-dhul fis-sehh tal-legizlazzjoni Komunitarja minghajr
fl-istess hin ma ttellef milli jigu kkunsidrati ¢irkustanzi ec¢¢ezzjonali stipulati f'din
il-legizlazzjoni.

Fdan ir-rigward, il-Gvern Olandiz, fin-nota ta’ osservazzjonijiet tieghu, enfasizza
li xejn ma jwaqqaf lill-awtoritajiet nazzjonali milli jipprovdu ghal deroga, b’'mod
partikolari, ghall-kundizzjoni tal-perijodu tat-treddigh ta’ erba’ xhur minhabba
cirkustanzi naturali skond I-Artikolu 41 tar-Regolament Nru 2419/2001 jew
minhabba ¢irkustanzi e¢¢ezzjonali skond I-Artikolu 48 ta’ dan ir-regolament.

Konsegwentament, il-kritika tal-Kummissjoni li l-applikazzjoni ta’ tali kundizzjoni-
jiet taghmilha impossibbli li jigu kkunsidrati cirkustanzi ec¢ezzjonali, bhall-mewt ta’
ghogol ftit zmien wara t-twelid, ma tidhirx li hija fondata.

Fid-dawl tal-kunsiderazzjonijiet kollha precedenti, ir-risposta ghad-domanda
maghmula ghandha tkun li 1-Artikolu 3(f) tar-Regolament Nru 1254/1999 ma
jipprekludix legizlazzjoni nazzjonali milli tissuggetta d-dritt ghall-primjum tal-baqar
li jreddghu ghal kundizzjoniijiet konformi ma’ prassi normali ta’ trobbija li jipprovdu,
minn naha, certa frekwenza tat-twelid u, min-naha l-ohra, li l-ghogol ikun tredda’
minn ommu matul perijodu ta’ erba’ xhur wara t-twelid tieghu.

Fuq it-tieni domanda

Fid-dawl tat-twegiba moghtija ghall-ewwel domanda, m’hemmx lok li tinghata
risposta ghat-tieni domanda li saret biss fl-ipotezi li I-Artikolu 3(f), jipprekludi li Stat
Membru jiffissa kundizzjonijiet ta’ twelid u ta’ perijodu ta’ treddigh bhal dawk stipu-
lati fil-legizlazzjoni Olandiza.

Fugq l-ispejjez

Peress li l-pro¢edura ghandha, fir-rigward tal-partijiet fil-kawza principali, in-natura
ta’ kwistjoni mqajma quddiem il-qorti tar-rinviju, hija din l-ahhar qorti li tiddeciedi
fuq l-ispejjez. L-ispejjez sostnuti ghas-sottomissjoni ta’ l-osservazzjonijiet lill-Qorti
tal-Gustizzja, barra dawk ta’ l-imsemmija partijiet, ma jistghux jithallsu lura.

Ghal dawn il-motivi, il-Qorti tal-Gustizzja (It-Tielet Awla) taqta’ u tiddeciedi:

L-Artikolu 3(f) tar-Regolament tal-Kunsill (KE) Nru 1254/1999, tas-17 ta’ Mejju
1999, dwar l-organizzazzjoni tas-suq tac-canga u tal-vitella, kif emendat bir-
Regolament tal-Kunsill (KE) Nru 1512/2001, tat-23 ta’ Lulju 2001, ma jipprek-
ludix legizlazzjoni nazzjonali milli tissuggetta d-dritt ghall-primjum tal-baqar
li jreddghu ghal kundizzjoniijiet konformi ma’ prassi normali ta’ trobbija li
jipprovdu, minn naha, certa frekwenza tat-twelid u, min-naha l-ohra, li I-ghogol
ikun tredda’ minn ommu matul perijodu ta’ erba’ xhur wara t-twelid tieghu.

